
Annotatsiya. Ushbu maqola komil insonni tarbiyalashni psixologik va falsafiy nuqtai nazardan 

tahlil qiladi, shaxsiy rivojlanishni to‘liq yondashuv orqali o‘rganadi. Maqola ta'lim jarayonidagi 

psixologik qonuniyatlar va mexanizmlarni tushunishning muhimligini ta'kidlaydi. O‘rganish orqali, 

zamonaviy va tarixiy falsafiy qarashlar asosida ta’lim va shaxsiy rivojlanishning qanday samarali 

usullarini qo‘llash mumkinligi aniqlanadi. Tadqiqot Abu Nasr Farobiy, Abu Rayxan Beruniy, Abu Ali ibn 

Sino va Alisher Navoi kabi tarixiy shaxslarning ta’lim va inson rivojlanishiga oid qarashlarini o‘rganadi. 

Topilgan natijalar, ta’lim amaliyotida tarixiy donishmandlik va zamonaviy psixologik tadqiqotlarni 

integratsiya qilish zarurligini ko‘rsatadi. Ushbu tadqiqotning amaliyoti shundaki, ta’lim amaliyotlarini 

rivojlantirishda tarixi va zamonaviy psixologik tadqiqotlarni birlashtirish orqali komil insonni 

shakllantirishga yordam beradi. 

Kalit so’zlar: tafakkur, inson tanasi, miyasi, sezgi organlari, aqli, fikri, ruhiy yuksalish. 

 

Hurriyat - boy ma’naviyat va ruhiyat ilmidan oqilona, odilona va omilkorlik bilan foydalanishni taqozo 

etmoqda. Mamlakatimizdagi mavjud barcha o‘quv yurtlari ta’lim-tarbiyani to‘g‘ri, ilmiy asosda tashkil 

etish uchun bu jarayonning o‘ziga xos psixologik qonuniyatlarini, uning mexanizmlarini, shuningdek, 

faol, mustaqil hamda ijodiy tafakkur jarayonini zamonaviy bilimlar asosida tarkib toptirishning samarali 

usullarini bilishi lozim bo‘ladi. Bu borada, yosh davrlari psixologiyasi va pedagogik psixologiya - hozirgi 

zamon psixologiya fanining rivojlangan sohalaridan bo‘lib, bu o‘rinda muhim o‘rin egallaydi, zero u 

inson ruhiy olamining tabiati va uning qonuniyatlarini o‘rganuvchi sohadir.  

Yoshning ulg‘ayib borishi, psixik jarayonlarning inson rivojlanishidagi qonuniyatlari, undagi yetakchi 

omillar hamda inson xayot yo‘lining turli bosqichlarida uning shaxsiga xos xususiyatlar - yosh davrlari 

psixologiya fanining tadqiqot predmeti hisoblanadi. Ma’lumki, shaxs tarkib topish jarayonining 

psixologik qonuniyatlarini, uning ilmiy asoslarini mukammal bilmay turib, ta’lim va tarbiyaning nazariy 

hamda amaliy masalalarini muvaffaqiyatli hal etib bo‘lmaydi. Yosh davrlari psixologiya fani bu borada 

ham o‘z-o‘ziga tegishli masalalarni tor eksperimental ravishda o‘rganish bilangina cheklanib qolmay, 

balki o‘z muammolarini inson hayoti va faoliyatining tabiiy sharoitlarida, bolaga beriladigan ta’lim va 

tarbiyaning mazmun va mohiyatidan kelib chiqqan holda o‘rgansa, yanada muvaffaqiyatli rivojlanishi, 

tabiiydir. 

Tabiat va jamiyatning qonunlari singari kamol topayotgan inson shaxsi rivojlanishining ham o‘ziga xos 

qonunlari mavjud. Bu qonunlar yosh davrlari psixologiyasi fanining turli tarmoqlarida o‘rganiladi, 

chunonchi; bolalar psixologiyasi, kichik maktab yoshidagi o‘quvchilar psixologiyasi, o‘smirlar 

psixologiyasi, o‘spirinlar psixologiyasi, katta yoshdagi kishilar psixologiyasi va qariyalar 

(gerontopsixologiya) psixologiyasi kabi sohalardir. 

O‘tmishda ajdodlarimiz insonning psixologik qonuniyatlarini, muayyan ilmiy yo‘nalishda o‘rganmagan 

bo‘lsalar-da, biroq allomalarning qo‘lyozmalarida mazkur holatlarning namoyon bo‘lishi, inson kamoloti 

borasidagi qimmatli fikrlari hozirgacha yuksak ahamiyat kasb etadi. 

Jumladan, Abu Nasr Forobiy pedagogika masalalarini va ular bilan bog‘liq bo‘lgan psixologik, fiziologik 

muammolarni ijobiy hal etishda insonni har tomonlama yaxlit va o‘zaro uzviy bog‘liq bo‘lgan qismlardan 

iborat, deb aytadi. Forobiy mavjudotni bilishda ilm-fanning rolini hal etuvchi omil deb biladi, uningcha 

inson tanasi, miyasi, sezgi organlari tug‘ilishda mavjud, lekin aqliy bilimi, ma’naviyligi, ruhi, intellektual 

va ahloqiy xislatlari, xarakteri, dini, urf-odatlari, ma’lumoti tashqi muhit, boshqa insonlar va shu kabilar 

bilan muloqotda vujudga keladi, inson o‘z faoliyati yordamida ularni egallaydi, ularga erishadi. Uning 

aqli, fikri, ruhiy yuksalishining eng yetuk mahsuli bo‘ladi, deb ta’kidlaydi. 

Farobiyning axloqiy qarashlari ham ratsionalistik harakterga ega, axoloq bilim bilan asoslanadi va 

mustahkamlanadi, ular o‘zaro bog‘liqdir.  

«Bilim, - deb ko‘rsatadi Farobiy, - yaxshi xulq-atvor bilan bezalgan 

bo‘ lishi kerak. Daraxtdagi barcha shoxlar meva bilan yakunlangani 

kabi insonning bilimga intilishi ham axloq bilan yakunlanadi». 

Abu Rayxrn Beruniy ta’lim va tarbiyaning maqsadi, vazifalari va mavqei, inson, yosh avlodning 

rivojlanishi haqidagi fikrlari chin ma’noda insonparvarlik va insonshunoslik zamirida yaratilgan. Bilim va 

tarbiyaning tabiatta uyg‘unlik tamoyillarini mutafakkirning barcha asarlarida kuzatish mumkin. U insonni 

tabiatning bir qismi deb ta’kidlaydi. 

Beruniy ta’lim jarayonining tabiatiga chuqur kirib borib, bolalarning yosh xususiyatlarini hisobga olish 

asosida qurilgan o‘qitish tabiatga uyg‘unligini uqtiradi. Beruniy pedagogik ijodida inson va uning baxt-

saodati, ta’lim-tarbiyasi, kamoloti bosh masala bo‘lgan. 

O‘rta asrda yashab, ijod etgan donishmand, tabobat ilmining dohiysi Abu Ali ibn Sino inson ruhiyati, tana 

va qalbning birligi, inson organizmining tuzilishi, undagi nerv faoliyati va ularning tarmoqlanishi, 

holatlari haqidagi qimmatli ma’lumotlari hozirga qadar tibbiyotning muhim negizini tashkil etadi. 

Yusuf Xos Xojib ijodining bosh masalalaridan biri - komil insonni tarbiyalashdir. Adib o‘z asarlarida eng 

komil, jamiyatning o‘sha davrdagi talablariga javob bera oladigan insonni qanday tasavvur qilgan bo‘lsa, 

shu asosda u o‘z tamoyillarini izchil bayon etadi. “Qutadg‘u bilig” (“Saodatga yo‘llovchi”) asari ta’lim va 

tarbiya, ma’naviy kamolotning yo‘l-yo‘riqlarini, usullarini, chora tadbirlarini o‘zida mujassamlashtirgan, 

ahloq va odobga doir ma’naviy manbadir. 

Abdurahmon Jomiyning “Bahoriston”, “Xirandnomai Iskandari”, “Tuhfatul ahror” va boshqa asarlarida 

ilm-ma’rifat, ta’lim-tarbiya, kasb-hunar o‘rganish, inson ijobiy fazilatlari haqidagi fikrlari ifodalangan. 

Alisher Navoiyning “Hazoyinul maoniy”, “Mahbubul qulub” va boshqa shu singari asarlarida yetuk, 

barkamol insonning ahloqi, ma’naviyati, o‘zgalarga munosabati, iste’dodi va qobiliyati to‘g‘risida 

qimmatli mulohazalar yuritilgan. Ana shu psixologik mezonlar ijtimoiy adolatning qaror topishi uchun 

muhim ahamiyatga ega ekani ta’kidlangan. Shuningdek, Navoiy asarlarida yosh avlodni barkamol inson 

sifatida shakllanishida ota-onaning roli, ayollarning iffatliligi, kishilarning kamtarligi haqidagi fikr-

mulohozalari alohida o‘rin egallaydi. 

Navoiy “Xamsa”sining har bir dostonida bukilmas iroda, qat’iyatlilik, itoat, insonparvarlik tuyg‘ulari, 



12 

 

 

 
BOSHQARUV VA ETIKA QOIDALARI ONLAYN ILMIY JURNALI 

Jild: 04, Nashr: 08 | Aug – 2024       ISSN: 2181-2616 

ijodiy hayolot, iisonning murakkab ichki kechinmalari mohirona yoritilgan. Shuningdek, bu borada 

Mahmud Qoshg‘ariy, Ulug‘bek, Naqshbandiy, Ogahiy singari buyuk sharq mutafakkirlarining yoshlar 

tarbiyasiga, o‘qituvchi, tarbiyachining jamiyatdan o‘rni, ahloq-odob, fe’l-atvor, oilaviy hayot, kishilararo 

munosabatlarga doir qarashlari ularning asarlarida ravon va ixcham bayon etilganlngini ta’kidlash 

mumkin. 

Abu Abdulloh al Xorazmiy dunyoqarashining muhim tomoni, uning keng bilimi, ilmning ko‘p jabhalari 

masalalarini tushunishga obyektiv yondasxishga qaratilgan. Xususan, uning tib, odam anatomiyasi va 

fiziologiyasi sohasidagi bilimi xissiy sezgining moddiy asoslarini qidirishga yordam beradi. «Shaxsiy ruh 

— u miyada bo‘lib, undan badan a’zolariga asab orqali tarqaladi» deydi. 0'rta asr  

sharq peripatetiklari uchun aql bilimning yana bir manbaidir. Ular aqlni ikki turga — tug‘ma va 

orttirilgan aqlga ajratishadi. Xorazmiy aqlni  

odam nafslarining kuchlaridan biri deb hisoblab, yuqorida qayd etilgan uch turga bo‘ladi. Umuman 

olganda, Abu Abdulloh al Xorazmiyning psixologik falsafiy qarashlari o‘z davri ilmiy dunyoqarashining 

rivojiga katta xissa qo‘shgan. 

Yosh avlodning ta’lim va tarbiya bilan bog‘liq psixologik muammolari yirik olimlar, faylasuf va 

yozuvchilarini ham muntazam jalb etib kelgan. Dastlabki pedagogik-psixologik mazmundagi asarlar 

XVII-XVIII diniy-ahloqiy ta’limotlar zamirida yoritilgandir. Rossiyada psixologik tadqiqot namunalari 

Sharq va g‘arb madaniyati ta’sirida inson ruhiyati bilay bog‘liq turli asarlarda shakllanib kelgan. 

V.N.Tatishev, A.N.Radishev, N.I.Novikov va boshqalarning asarlaridagi dastlabki qarashlari ham psixik 

taraqqiyotning o‘ziga xos xususiyatlari, psixik rivojlanishdagi tafovutlar bilan yo‘g‘rilgandir. 

XIX asr oxiri va XX asr boshlarida g‘arbiy Yevropa mamlakatlari va AQShda inson psixologik 

xususiyatlari bilan bog‘liq tajribalarga asoslangan ilmiy-nazariya va yo‘nalishlar vujudga keldi. Odam 

psixik tabiatini turlicha talqin qilinishiga qaramay, bu nazariyalar ma’lum darajada yosh davrlar 

psixologiyasi va pedagogik psixologiyaning rivojlanishiga turtki bo‘ldidar. Bu borada E.Meyerman, 

S.Xoll, K.Byuler, E.Klapared, E.Dyurkgeym, P.Jane, J.Piaje, A.Vallon, Dj.Bruner va 6oshqalarning ilmiy 

tadqiqotlarini e’tirof etish mumkin. 

Olmon psixologi E.Meyerman bolaning maktab davrida uning ruhi va tanasida kechayotgan 

o‘zgarishlarni to‘liq bilmay turib, unga buyruq yoki tazyiq o‘tkazib bo‘lmaydi, deb ta’kidlaydi. Uning 

fikricha eksperimental pedagogikaning maqsadi ayni shu muammolarga qaratilmog‘i darkor. 

Xulosa o’rnida shuni aytish mumkunki yoshlar va bolalar ta’lim va tarbiyasi har qanday zamonda eng 

muhum o’rinda turgan. Va hozirda ham eng dovzarb mavzulugicha qolmoqda. 

